
GOUVENE CUOMO ANONSE FON GRAN BINGHAMTON 20 MILYON DOLA A POU
TRANSFOME DISTRI IBEN YO NAN SOUTHERN TIER LA

Plan envestisman ekonomik estratejik la pral finanse pwoje enpotan nan
Binghamton, Johnson City ak Endicott

Envestisman an ap konplete “Southern Tier Soaring” — ki se estrateji global
rejyon an pou revitalize kominote yo ak devlope ekonomi an

Jodi a, Gouvéné Andrew M. Cuomo te anonse kreyasyon Fon Gran Binghamton
(Greater Binghamton Fund) 20 milyon dola a pou fasilite pwojé kwasans ekonomik
enpotan nan Binghamton, Johnson City ak Endicott jan sa dekri nan plan Inisyativ
Revitalizasyon NO Eta New York la (Upstate Revitalization Initiative), “Southern Tier
Soaring”. Fon Gran Binghamton nan gen pou objektif transfome seten sant iben, oswa
“iDistricts”, an kominote kote pwochen jenerasyon travaye a ap vle rete, travay, ak pran
plezi li. Fon an pral soutni pwojé inovate ak kreyatif, sa gen ladan devlopman pou izaj
miks ak revni miks, devlopman vant an detay ak komesyal, epi yo pral aplike teknoloji
kwasans entelijan nan amelyorasyon enfrastrikti yo ak peyizaj lari a.

‘Fon Gran Binghamton nan chanje reg jweét la pou rejyon sa a, nan ofri opotinite pou
konstriksyon ak revitalizasyon, epi an menm tan ede kreye yon anviwonman pou biznis
yo agrandi ak devlope”, Gouvené Cuomo te deklare. “Fon sa a pral ogmante aksé a
resous kominote sa yo bezwen pou atire anplwaye premye klas ak soutni vitalite
Southern Tier la pandan rejyon an ap kontinye monte anfléch.”

Fon Gran Binghamton nan pral soutni pwoje ki tonbe nan fwontyé jeyografik distri
inovasyon ki deziyen yo. “iDistricts” yo gen soutyen mote ekonomik enpotan tankou
paregzanp Enkibaté Wot Teknoloji Southern Tier la (Southern Tier High Technology
Incubator) (Binghamton), Fakilte Famasi ak Syans Famasetik (School of Pharmacy and
Pharmaceutical Sciences) Binghamton University a (Johnson City), ak Kanpis Huron
nan (Endicott), ki se lokal Sant pou Fabrikasyon Mikwoelektwonik Avanse (Center for
Advanced Microelectronic Manufacturing, CAMM) Binghamton University a, ak
benefisye yon envestisman 20 milyon dola nan men Eta New York pou fe rechéch
avanse ak devliopman nan sikwi fleksib.

Empire State Development te soti yon Apel Dof (Request for Proposals) jodi a bay yon
lis 6ganizasyon pre-kalifye. Oganizasyon ki reponn epi ke yo chwazi yo pral elabore ak



egzekite yon plan envestisman estratejik epi idantifye ak elabore pwofil pwojé detaye ki
pral finanse gras a fon revitalizasyon an.

Prezidan ak PDG Empire State Development lan, Howard Zemsky te deklare, “Zon
sib sa yo tradisyonelman gen to pi wo chomaj, povte, ak pwopriyete ki vid oswa delabre.
Fon Gran Binghamton nan pral ajoute sou envestisman ki te fét deja nan enstitisyon
soutyen yo epi li pral ankouraje nouvo envestisman pou kreye ekonomi anbalavil dirab”.

Tom Tranter, ki se Ko-Prezidan Konsey Devlopman Ekonomik Rejyonal Southern
Tier (Southern Tier Regional Economic Development Council), Prezidan ak PDG
Corning Enterprises ak Harvey Stenger, Prezidan Binghamton University, te
deklare, “Envestisman ki sible yo nan sa yo rele ‘i-Districts’ yo make yon Iot chapit
enteresan nan istwa ekonomik Southern Tier la. Gras a vizyon Gouvéné Cuomo ak
angajman li nan jenere kwasans ekonomik nan No Eta New York la, gen chanjman
toutbon k ap fet. Gras a ide inovate ki nan plan ‘Southern Tier Soaring’ nan, tankou
paregzanp Fon Gran Binghamton nan, rejyon sa a pral kontinye we pwogre ekonomik
solid pandan plizyé ane”.

Senate Fred Akshar te di, “Kwasans ekonomik ak kreyasyon djob se te priyorite
prensipal mwen depi jou yo te eli mwen an. Mwen jwenn ankourajman nan jan Gouvene
a envesti nan kominote nou an epi mwen kwé Fon Binghamton nan se yon pa enpotan
nan kwasans ekonomi lokal nou an ak amelyorasyon kalite lavi nan Southern Tier la.
Mwen pa ka tann pou mwen kontinye travay nesese sa a pou pote djob ak karyé nan
rejyon nou an’.

Manm Asanble Donna Lupardo te di, “Revitalizasyon nwayo iben nou an te nan sant
redresman ekonomik rejyon nou an. Fon Gran Binghamton nan pral tire pwofi nan
pwogré nou fé nan domeén sa yo epi li pral ede reyalize ide Inisyativ Revitalizasyon No
Eta New York la ki ta kapab chanje bagay yo. Mwen apresye senséman angajman
Gouvene a nan renovasyon k ap fét kounye a nan Southern Tier la.”

Kad Egzekitif Konte, Jason Garnar, te deklare, “Finansman i-District la pral ede anpil
nan pote gwo amelyorasyon nan kominote Endicott, Johnson City ak Binghamton yo epi
| ap ede kreye yon kwasans ekonomik ki nesese anpil. Mwen apresye anpil atansyon
Gouvené Cuomo ap mete nan pote plis biznis nan Konte Broome nan.”

Majistra Vil Binghamton nan, Richard C. David, te deklare: “Denye envestisman sa
a nan Binghamton ak zon iben ki antoure li yo kontinye ap fé rejyon nou an vanse. Plan
inovatée sa a pral ede nan revitalizasyon Anbalavil Binghamton gras a envestisman
esansyel pou amelyore kalite lavi. Angajman Gouvéné Cuomo nan No Eta New York la
parét kleman epi nou remesye li pou efo li yo”.

Majistra Vilaj Johnson City a, Greg Demmie, te deklare, “Mwen onore déske
Gouvene a rekonét potansyel kwasans rejyon nou an avek lansman Fon Gran
Binghamton 20 milyon dola sa a. Envestisman sa a pral ede pote nouvo biznis nan
Johnson City ak soutni efd nou yo pou kontinye devlope ak revitalize katye nou yo
toupatou nan kominote nou an. Mwen pa ka tann pou mwen travay avek patnée lokal ak
eta nou yo pou aplike yon plan pou bati yon pi bon avni pou Johnson City”.



Majistra Vilaj Endicott la, John Bertoni te deklare, “Mwen bat bravo pou angajman
New York nan revitalizasyon rejyon nou an epi mwen vle remésye Gouvene Cuomo
deske li fe envestisman esansyel sa a. Fon Gran Binghamton nan pral ede soutni yon pi
bel avni pou pwochen jenerasyon fanmi yo nan kominote nou an, gras a devlopman
ekonomi an ak nouvo opotinite pou rezidan k ap travay di nou yo”.

Fon Gran Binghamton nan se yon pati santral nan pwopozisyon gayan nan rejyon an
pou Inisyativ Revitalizasyon NO Eta New York la Gouvene Cuomo te anonse an
Desanm 2015. Plan 500 milyon dola “Southern Tier Soaring” nan ap travay pou devlope
Ekosistem Inovasyon Gran Binghamton nan (Greater Binghamton Innovation
Ecosystem) gras a etablisman twa “iDistricts” yo kom yon destinasyon premye klas pou
talan, devlopman nouvo biznis ak patenarya k ap solidifye pou komesyalizasyon
teknoloji ki fek paret. Plan an ap envesti tou nan pwen fo rejyonal yo nan fabrikasyon
avanse, swen sante ak edikasyon nan syans, teknoloji, enjeniri ak matematik (STEM)
epitou | ap soutni kapasite rechech ak devlopman nan monn inivesité a ak endistri a nan
rejyon an.

Akselere “Southern Tier Soaring”

Anons jodi a vin konplemante pwojé “Southern Tier Soaring”, ki se plan direkte global
rejyon an pou jenere kwasans ekonomik ki djanm ansanm ak deviopman kominote a.
Eta te deja envesti plis pase 3.1 milya dola nan rejyon an depi 2012 jete baz pou plan —
atire fos travay ki gen talan, devlopman biznis epi pwomouvwa inovasyon. Jounen jodi
a, chomaj la desann nan pi ba nivo li depi anvan Gran Resesyon an; taks sou revni
pésonel ak taks sou antrepriz yo bese; epi biznis yo ap chwazi zon tankou Binghamton,
Johnson City ak Corning kom destinasyon pou devlope epi envesti. Koulye a, rejyon an
ap akselere sikse “Southern Tier Soaring” ak yon envestisman eta 500 milyon dola
atrave Inisyativ Revitalizasyon No Eta New York la, jan Gouvene Cuomo te anonse li a
an Desanm 2015. Envestisman 500 milyon dola eta a ap ensite biznis prive yo envesti
plis pase 2.5 milya dola — e plan rejyon an, jan li soumét la gen pwojé pou plis pase
10,200 nouvo djob. Gen plis enfomasyon ki disponib isit la.

